
fainct Sacrement, il fit fortir tous fes gens pour ve-
nir adorer noftre [276 i.e., 272] Seigneur. /1 affifta
a la Proceffion, & puis a Velpres, & au Sermon, auec
Elkhinechkaouat, c’eft le nom d’vn Capitaine Monta-
gnez.

Le 25. comme nous inftruifions quelques Sauuages
malades, I'vn d’entr’eux nous dit, que nous faifions
mal d'improuuer leurs couftumes; & la deffus nous
racompta que I'Hyuer paffé, vn petit enfant s’eftant
trouué fort mal, 1'vn de leurs /ongleurs entrant dans
fon tabernacle, fit venir 1’'ame de ce pauure petit, il
eut de la peine a 'attrapper, mais en fin il la prit auec
la main, la remit fur la tefte de 1’enfant, & i force
de fouffler, la fit rentrer dans fon corps, & ainfi 1’en-
fant commenga a reuiure. /e luy dis que ce Jongleur
deuroit appeller dans fon tabernacle, les ames de tant
de malades qu’on voit parmy eux, & les remettre
dans leurs corps, afin qu’ils gueriffét, mais il me re-
partit, qu’6 n’attrappoit pas les ames comme on vou-
loit: Voila d’eftranges erreurs. Cela nous paroift {i
ridicule en France, qu’il femble qu’a la premiere pa-
role on les doit diffiper. Mais la malice des diables,
la fubtilité des charlatans, colore fi bien ces im-
poftures, qu’elles paffent pour des veritez, aufquelles
ces Barbares font attachez, par vne habitude tres-
difficiles a defraciner.

[277 i.e., 273] Le 27. ie fus informé d’'vn combat
des Sauunages de la nation d’Iroquet contre les Hiro-
quois. Les vns & les autres s’eftans rencontrez dans
des canots, ils fe battirent fort & ferme fur 1'eau.
Comme les canots des Algonquins font plus legers
que ceux des Hiroquois, & que d’ailleurs ils eftoient
en plus grand nombre, ils remporterent la victoire



